
Sherell Jeffrey 

dan Ameerul Amde

KOTA KINABALU: Menteri Sumber Asli
dan Kelestarian Alam Datuk Seri Arthur
Joseph Kurup berkata beliau akan
membawa isu bekalan air berterusan di
Universiti Malaysia Sabah (UMS) ke
Kabinet.

Beliau berkata demikian susulan
aduan yang dibangkitkan pelajar pada
sesi interaksi bersama pemimpin yang
disertainya sempena Minggu Suai Mesra
UMS bagi sesi 2026/2027, pada Selasa.

“Saya memahami isu air sudah men-
jadi antara cabaran yang dihadapi UMS
sejak beberapa tahun lalu. 

“Sebagai anggota Kabinet Perseku-
tuan yang juga berasal dari Sabah, isu
ini dekat di hati saya.

“Saya akan menggunakan ruang
yang ada untuk berbincang dengan
menteri berkaitan dan membawanya ke
peringkat Kabinet, dengan harapan tin-
dakan dapat diambil secepat mungkin
untuk menyelesaikan masalah ini,”
katanya.

Mengenai program itu, Arthur
berkata sesi berkenaan memberi pelu-
ang kepadanya bertemu mahasiswa
yang bakal menjadi pemimpin masa

depan negara, ketika mereka berdepan
tempoh mencabar yang dipengaruhi
perubahan teknologi pesat.

Program itu disertai kira-kira 4,200
pelajar baharu dan dikendalikan Ketua
Pegawai Eksekutif Institut Kajian Pem-
bangunan Sabah, Datuk Ts Dr Ramzah
Dambul.

“Dengan perkembangan teknologi
baharu seperti kecerdasan buatan (AI),
Revolusi Perindustrian, automasi dan
sebagainya, pekerjaan yang diminati
pelajar hari ini mungkin tidak lagi
wujud atau berubah dengan ketara dari
segi skop apabila mereka menamatkan
pengajian dalam tempoh lima atau
enam tahun lagi,” katanya.

Beliau berkata pelajar perlu mem-
buat persediaan dari sekarang untuk
pasaran pekerjaan yang bakal diceburi
beberapa tahun akan datang, bukan
pasaran pekerjaan yang wujud hari ini.

Selain itu, beliau berkata program
berkenaan turut memberi peluang
kepadanya berkongsi pengalaman, hala
tuju dan cabaran yang dihadapi
kementeriannya, dengan harapan
perkara itu dapat membantu maha-
siswa merancang masa depan ketika
masih di universiti.

ARTHUR beramah mesra dengan mahasiswa.

Arthur bawa isu air UMS ke Kabinet

